

Ա Մ Փ Ո Փ Ա Թ Ե Ր Թ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ»
 ՈՐՈՇՄԱՆ ՆԱԽԱԳԾԻ
	1.ՀՀ ֆինանսների նախարարություն
	03․05․2025թ․ 


	
	N 01/9/4128-2025

	Ձեր 13.02.2025թ․ № ԴԽ//5037-2025 գրությամբ ներկայացված «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետև՝ Նախագիծ) վերաբերյալ, որով առաջարկվում է ՀՀ սեփականություն հանդիսացող ՀՀ Շիրակի մարզ, համայնք Գյումրի ք. Հ. Ղանդիլյան փողոց 3-րդ նրբանցք 3/2 ավտոտնակ հասցեում գտնվող 35,225,899.6 ՀՀ դրամ շուկայական արժեքին մոտարկված կադաստրային արժեքով 161.09 քառ. մետր մակերեսով ավտոտնակը, 336.25 քառ. մետր մակերեսով կիսակառույցը և դրանց զբաղեցրած, օգտագործման ու սպասարկման համար անհրաժեշտ 0.185785 հեկտար մակերեսով հողամասը հետ վերցնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել ՀՀ ներքին գործերի նախարարությանը՝ ՀՀ Շիրակի մարզի Գյումրի քաղաքում թիվ 2 հրշեջ փրկարարական ջոկատի տեղակայման նպատակով, հայտնում ենք հետևյալը.
Նախագծի հիմնավորմամբ բացահայտված չէ նշված գույքը որպես փրկարարական ջոկատի տեղակայման վայր օգտագործելու դեպքում անհրաժեշտ վերանորոգման,  հետագայում նաև շահագործման ու պահպանման ծախսերի վերաբերյալ տեղեկատվությունը, ինչը հնարավորություն չի ընձեռում գնահատել պետական բյուջեի վրա Նախագծի հետագա ազդեցությունը: Առաջարկում ենք Նախագծին անդրադառնալ նշված տեղեկատվության առկայության դեպքում:
	Ընդունվել է, ՀՀ ֆինանսների նախարարության դիրքորոշումը ներկայացվել է ՀՀ ներքին գործերի նախարարությանը։ Թիվ 43/6/303417-25 գրությամբ Ներքին գործերի նախարարությունը ներկայացրել է հետևյալ պարզաբանումը, որը ներառվել է Նախագծի հիմնավորման մեջ։

	2. ՀՀ ներքին գործերի  նախարարություն
	21.02.2025թ.

	
	N 43/6/43484-25

	Ի պատասխան Ձեր՝ 13.02.2025թ.-ի թիվ ԴԽ//5037-2025 գրության` ՀՀ ներքին գործերի նախարարությունում ուսումնասիրվել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։

	Ընդունվել է ի գիտություն։

	3. ՀՀ կադաստրի կոմիտե
	20.02.2025թ.

	
	N ՍԹ/3518-2025

	Հիմք ընդունելով ՀՀ տարածքային կառավարման և ենթակառուցվածքների նախարարության 2025 թվականի փետրվարի 13-ի N ԴԽ//5037-2025 գրությունը՝ հայտնում ենք, որ «Անշարժ գույք հետ վերցնելու և ամրացնելու մասին»
ՀՀ կառավարության որոշման նախագծի վերաբերյալ առաջարկություններ չունենք:

	Ընդունվել է ի գիտություն։






